
tractamen dil resti, las lavurs en casa, la cultivaziun dils orts e curtins, quei sto ina matta
che.vul maridar in di emprender e saver; pér lu ei ella ina segira garanzia a siu spus, che

lur tener-casa daventi ventireivels e prospereivels.
Tier quelles lavurs practicas dat ei instrucziuns, ch'ins sto emprender e suondar, per
allura era saver far diever ded ellas. Alia testa stat 1'instrucziun ella religiun. Scolaras

protestantas san frequentar 1'instrucziun religiusa elmarcau. Allura suondan instrucziuns
ell'economia de casa, co tractar e trer si ils affons, co tener quen, co corrispunder en

scret, e buca d'emblidar 1'instrucziun davart la vivonda, co far e secuntener per mante-
ner sauns glieud e tiers e co tractar ils malsauns. Pertenent la vard practica, vegn era

risguardau la tratga de biestga cun far excursiuns els nuegls ect. La part teoretica em-
blida lu era buca 1'instrucziun davart la tratga de gaglinas, il perver, l'utilisaziun della

pumma ect.
La scola de puras ha gia giu l'honur d'aultas visetas. Entschatta december digl onn var-
gau ei vegnida sin viseta la commissiun de survigilonza. Igl expert de latgiras cantonal,
sgr. M. Curschellas, Cuera, ha referiu plirs dis davart l'utilisaziun délias latgiras. Ils 16
de mars stuein nus sutastrihar. Quei di ha il niev eau dil département d'educaziun, sgr.
Dr. Nadig, visitau la scola en compagnia de sgr. Spescha, Inspectur de scola. lis 16 de

avrel ei arrivaus. Quei di ha la scola de puras absolviu ils examens finals dil semester

vargau — e quei sut stedia frequenza d'interessents ord pliras contradas. Che las pre-
staziuns e las lavurs della scola ston esser stadas bunas, documenteschan ils plaids d' in
commember della commissiun de survigilonza: „Iis onns d'emprova della scola ein vargai.
Las prestaziuns de tochen encheu segireschan sia existenza. A tuts geniturs purils, che

carezan e dattan zatgei sin lur feglias e che vulan per consequenza far or dad ellas ca-
pavlas puras, recummandein nus cun tutta perschuasiun la frequenza della scola. Annun-
ziei vossas feglias a dretg temps. Ei vegn risguardau mattauns catolicas e protestantas."
Per bue emblidar vulessan nus aune far attents sils cuors iniziants pil tener-casa.
Gl'unviern vargau han 20 scolaras ord Surselva e Lumnezia, ella vegliadetgna de 15—20

onns, priu part de quels cuors; quei ei daventau paralelmein culla scola de puras. Las

mattauns scoladas el tener-casa, van cun pli gronda curascha e segirezia or ella veta e

carezan lur sanctuari, la casa, sco ina vera massera dueigi gie far.

Tgi che vul s'orientar aune pli detagliadamein sur quei ni tschei pertenent nossa scola
de puras grischunas, s'annunzi alia direcziun della scola de puras grischunas a Glion.

Ina mungia

A casa nossa
A casa nossa stein nus bein,
Vivin cheu pli segir ch'in refg;
N/es agen fatg, nus manischem
Gudin la veta tut endretg.

La stad vargada vein luvrau
E mess sut tetg las provisiuns;
Duront ch' ei vegn il glin filan
Lein nus repetier las canzuns.

Cu las fenestras schelan si
Gl'unviern la pegna nus scaldein
Cun plunas essan provedi
Sil baun sper pegna ruassein.

A casa nossa stein nus bein,
Vivin cheu pli segir ch' in retg;
Nies agen fatg nus manischein
Gudin la veta tut endretg.

